
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পত্রাবলী 8 S >
তেমনি হাজার হাজার মেয়ে আছে, যাদের মন পবিত্র । আর আমাদের দশ বৎসরের বেটা-বিউনিরা ! প্রভো, এখন বুঝতে পারছি। অারে দাদা যত্র নার্যস্ত পূজ্যস্তে রমস্তে তত্র দেবতাঃ’ ( যেখানে স্ত্রীলোকেরা পূজিত হন, সেখানে দেবতারাও আনন্দ করেন )—বুড়ো মনু বলেছে। আমরা মহাপাপী ; স্ত্রীলোককে ঘৃণ্যকীট, নরকমার্গ ইত্যাদি ব’লে ব’লে অধোগতি হয়েছে। বাপ, আকাশপাতাল ভৈদ ! ‘যাথাতথ্যতোহর্থান ব্যদধাং’ ( যথোপযুক্তভাবে কর্মফল বিধান করেন ) । প্রভু কি গঞ্জিবাজিতে ভোলেন ? প্রভূ বলেছেন, ‘ত্বং স্ত্রী ত্বং পুমানসি ত্বং কুমার উত বা কুমারী ইত্যাদি—(তুমিই স্ত্রী, তুমিই পুরুষ, তুমিই বালক ও তুমিই বালিকা )। আর আমরা বলছি—‘দূরমপসর রে চণ্ডাল’ ( ওরে চণ্ডাল, দূরে সরিয়া যা ), 'কেনৈষা নির্মিত নারী মোহিনী’ ইত্যাদি ( কে এই মোহিনী নারীকে নির্মাণ করিয়াছে ? ) । ওরে ভাই, দক্ষিণ দেশে যা দেখেছি, উচ্চজাতির নীচের উপর যে অত্যাচার ! মন্দিরে যে দেবদাসীদের নাচার ধুম ! যে ধর্ম গরীবের দুঃখ দূর করে না, মাতুষকে দেবতা করে না, তা কি আবার ধর্ম ? আমাদের কি আর ধর্ম ? আমাদের 'ছুৎমাগ, খালি আমায় ছুয়ে না, আমায় ছুয়ে না’ । হে হরি! ষে দেশের বড় বড় মাথাগুলো আজ দু-হাজার বৎসর খালি বিচার করছে,— ডান হাতে খাব, কি বাম হাতে ; ডান দিক থেকে জল নেব, কি বা দিক থেকে এবং ফট্ ফট্ স্বাহ, ক্রাং ক্রুং হু হু করে, তাদের অধোগতি হবে না তে কণর হবে? ‘কাল্পঃ স্বপ্তেযু জাগতি কালো হি দুরতিক্রমঃ । ( সকলে নিদ্রিত হয়ে থাকলেও কাল জাগরিত থাকেন, কালকে অতিক্রম করা বড় কঠিন )। তিনি জানছেন, তার চক্ষে কে ধুলো দেয় বাবা !


	যে দেশে কোটি কোটি মানুষ মহুয়ার ফুল খেয়ে থাকে, আর দশবিশ লাখ সাধু আর ক্রোর দশেক ব্রাহ্মণ ঐ গরীবদের রক্ত চুষে খায়, আর তাদের, উন্নতির কোনও চেষ্টা করে না, সে কি দেশ না নরক । সে ধর্ম, না পৈশাচ নৃত্য ! দাদা, এটি তলিয়ে বোঝ—ভারতবর্ষ ঘুরে ঘুরে দেখেছি। এ দেশ দেখেছি। কারণ বিনা কার্য হয় কি ? পাপ বিনা সাজ মিলে কি ?


১ ঈশ উপ, ২ শ্বেতাশ্বতর উপ,

		 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

